
A la sumbriva dal Tambora
Il vulcan en Indonesia e la fom en Tujetsch

Tge consequenzas ha l’erupziundalTam-
bora gì en il Grischun e cun tge strategias
han noss perdavants survivì «l’onn senza
stad» il 1816 e «l’onn da fom» il 1817?
A basa da funtaunas istoricas ed acts da
dretgira anc betg enconuschents, dattan
l’istoricherAdolf Collenberg e l’archivari
Tarcisi Hendry respostas. En scenas fic-
tivas – giugadas d’acturas ed acturs da la
cumpagnia da teater da Rueras e conturn
– lascha il film reviver il mintgadi en la
sumbriva dal Tambora. En il focus dal
filmdocumentar stat la sort dals dus pau-
pers delinquents Onna Maria Beer e Ro-
mias Curschellas – omadus Tuatschins,
omadus vegnids truads a la mort pervia
d’enguladitschs da vivonda.

